
               

Til bæjarráðs Kópavogsbæjar/ umsögn

Kópavogi, 29. september 2026
26081416/102.03 JVK

Efni: Ósk um aðkomu Kópavogsbæjar að nágrannavörslu. Umsögn bæjarstjóra.

Sveitarfélaginu barst erindi frá íbúum við Víðigrund, dagsett 19. ágúst 2026, þar sem fram 
komu áhyggjur þeirra af öryggismálum í hverfum bæjarins.

Í erindinu er spurt:

Er bærinn tilbúinn að koma til móts við kostnað við smíði og uppsetningu skilta þar sem fram 
kemur að um virka nágrannavörslu sé að ræða?

Er bærinn tilbúinn að taka samtal við íbúa hverfisins um uppsetningu slíkra 
eftirlitsmyndavéla?

Bæjarstjóri hefur fundað með lögreglunni á höfuðborgarsvæðinu og farið yfir stöðuna í 
sveitarfélaginu og rætt aðgerðir sem hægt væri að fara í. Niðurstaða þessa fundar var að kalla 
eftir samtali og samráði við íbúa um hvernig best væri að koma upp sterkri nágrannavörslu.

Í samstarfi við lögregluna á höfuðborgarsvæðinu verður boðað til tveggja íbúafunda um 
nágrannavörslu, annar fyrir íbúa efri byggða og hinn fyrir íbúa neðri byggða. Lögreglan mun í 
erindi sínu fara yfir hvað við getum sjálf gert til þess að standa vörð um samfélagið okkar, 
hvernig við styðjum hvert annað og hvað ber að varast. Að erindum loknum verður opnað 
fyrir spurningar. Fundirnir eru fyrirhugaðir 15. og 20. október og verða auglýstir á næstu 
dögum.

Á vegum SSH er starfandi vinnuhópur sem vinnur að því að samræma skilti er varða náttúru, 
öryggi og umhverfi. Sú vinna er rétt að hefjast og er þarfagreining í vinnslu. Vonin er að 
aðgerðaráætlun liggi fyrir snemma á næsta ári til samþykktar um framkvæmdir.

Virðingarfyllst,

________________________
Ásdís Kristjánsdóttir

